INSTRUCCIÓNS PARA A XUSTIFICACIÓN DO PROGRAMA SERVIZO AXUDA NO FOGAR, SAF 2018 
Os concellos quedan obrigados a presentar diante desta Deputación Provincial a documentación de xustificación do Programa SAF 2018 dentro do prazo máximo de 3 meses a partir da finalización do mesmo, sendo a data de finalización o 31 de decembro de 2018, polo que a data límite de presentación da xustificación é o 31 de marzo de 2019.
O Concello estará obrigado a facilitar toda a información que dende o Servizo de Benestar Social lle sexa requirida, e en todo caso, está obrigada a achegar a seguinte documentación:
- Instancia xustificación programa servizo de axuda no fogar 2018 ao abeiro do plan provincial único de cooperación cos concellos 2018 (Anexo 1.- Instancia xustificación).
- A Memoria da actuación, deberá incluír o cumprimento das condicións establecidas nas Bases reguladoras do Plan Único 2018, con indicación das actividades realizadas, número e listaxe completa de beneficiarios da acción con indicación das horas de servizo prestadas a cada usuario/a na anualidade correspondente. (Anexo 2.- Memoria de actuación).
- Memoria económica xustificativa do custo da actuación realizada que conterá (Anexo 3.- Memoria económica xustificativa):
· Relación clasificada de gastos para cada actuación ou actividade, con identificación do acredor e do documento, o seu importe, a data de emisión e data de pagamento para cada actuación.

Na relación clasificada de gastos, para os gastos de persoal indicarase para cada traballador/a (nome, 
apelidos e NIF), o período a cal corresponden, o importe líquido da nómina e o importe da Seguridade 
Social e o IRPF así como as datas de pago, podéndose indicar o importe dos tres conceptos por período 
mensual ou anual (Anexo 3.1.-Relación clasificada de gastos).

IMPORTANTE: No caso de non imputar o total dunha nómina ou factura débese indicar na relación 
clasificada do gasto o importe total do gasto e o importe imputado do dito gasto ao Servizo de Axuda no 
Fogar, tal e como se indica no Anexo 3.1.- Relación clasificada de gastos. Cando se impute unha fracción dun 
gasto de persoal o importe tanto do líquido da nómina como da Seguridade Social e o IRPF debe ser 
proporcional. 

As datas de emisión e pagamento son as correspondentes aos documentos nos que efectivamente se 
realiza o pagamento, así o líquido da nómina se paga na Nómina, a Seguridade Social tanto da empresa 
como do traballador nos TC1e TC2 (sempre se emiten e se pagan a mes vencido) e as do IRPF no Modelo 
111 (solen ser pagos trimestrais).

Soamente será necesario indicar a data de pagamento dos gastos que se imputen á achega provincial. 

Poderanse incluír gastos indirectos vinculados coa prestación do servizo, na parte que razoadamente 
corresponda, ata un máximo do 10% do financiamento concedido.
· Certificación expedida polo Secretario do concello, do custo total do servizo, indicando os importes do financiamento, acreditando que a relación dos gastos da actuación atópase executado, as obrigas recoñecidas ou liquidadas polo órgano competente e pagadas. (Anexo 3.2.-Certificación expedida polo/a interventor/a ou secretario/a municipal).
· Certificación expedida polo Secretario do concello de que o servizo foi realizado na súa totalidade co cumprimento das condicións estipuladas. (nexo 3.2.-Certificación expedida polo/a interventor/a ou secretario/a municipal).).
· Declaración responsable emitida polo concello, indicando que a entidade asumiu o custo do “Imposto sobre o valor engadido (IVE)”, por non ter a posibilidade de compensalo ou recuperalo. Ou ben, indicando que o concello non asume o custo do IVE. (Anexo 3.3.- Declaración xurada das obrigas).
· Declaración das subvencións ou axudas obtidas doutras administracións públicas ou entidades públicas ou privadas para o mesmo obxecto, con indicación do seu importe e procedencia ou, no seu caso, declaración de non ter outras subvencións públicas ou privadas para a celebración da mesma actividade. (Anexo 3.3.- Declaración xurada das obrigas).
· Declaración responsable na que se faga constar que o concello non é debedor por resolución de procedencia de reintegro, é dicir, que non ten pendente de ingreso no Tesouro Público ningunha reclamación de débeda derivada dunha resolución de reintegro de axuda pública. (Anexo 3.3.- Declaración xurada das obrigas).
·  Declaración responsable na que se faga constar a colaboración da Deputación Provincial de Lugo en todos os servizos ou actividades desenvoltas coas achegas do Plan Único 2018.(Anexo 3.3.- Declaración xurada das obrigas).
· Documento emitido pola entidade bancaria, no que figure o CIF do Concello, no que se indique o número da conta na que se procederá, no seu caso, ao abono do gasto xustificado ou achega provincial.
· No caso de imputar ao presente programa gastos correntes derivados das medidas complementarias, recollidas na base 9.1 apartados e) e f), deberá presentarse una declaración responsable do/a traballador/a social no que conste que estas medidas foron aplicadas unha vez  garantido o nivel básico de atención. (Anexo 4.- Declaración responsable do cumprimento do nivel básico, esta declaración só debe presentarse no caso de imputar gastos correntes derivados das medidas complementarias).
Serán financiables aqueles custos que sexan efectivamente abonados dentro do prazo de xustificación. En todo caso, a cantidade máxima que se obriga a aportar á Deputación de Lugo minorarase proporcionalmente no caso de que o Concello non xustifique a execución da totalidade do importe asinado pola Deputación de Lugo, sempre que se considere que se cumpriu a finalidade para a cal se concedeu a financiación.
Non se procederá ao aboamento, no caso de que o beneficiario non se atope ao corrente no cumprimento das súas obrigas tributarias coa Axencia Tributaria Estatal, a Facenda autonómica, coa Deputación Provincial de Lugo e fronte á Seguridade Social, ou sexa debedor por resolución de procedencia de reintegro.
O abono da achega, unha vez aprobada a xustificación da mesma, será efectuada mediante transferencia bancaria á conta sinalada polo concello beneficiario. A Deputación de Lugo reservarase o dereito a solicitar toda a documentación que se considere precisa en relación coa xustificación deste Plan. 
